
6 सितम्‍बर, 2012/15 भाद्रपद, 1934 (शक) 
को दिया जाने वाला उत्तर
       उत्‍तराखंड के कॉर्बेट कॉरीडोर के लिए आबंटित धनराशि
+2901.श्री महेन्‍द्र सिंह माहरा:
      क्या पर्यटन मंत्री यह बताने की कृपा करेंगे कि:
(क)   उत्‍तराखंड राज्‍य के कॉर्बेट कॉरीडोर के विस्‍तार हेतु मंत्रालय द्वारा वित्‍तीय वर्ष 2011-12  और 2012-13 के दौरान कितनी-कितनी धनराशि आवंटित की गई है; 
(ख)   क्‍या यह धनराशि कॉर्बेट कॉरीडोर की विशालता को देखते हुए कम है; 
(ग)  क्‍या मंत्रालय राज्‍य सरकार द्वारा अनुरोध किए जाने पर इस प्रयोजनार्थ और धन    आवंटित करने पर विचार करेगा; और
(घ)   यदि नहीं, तो इसके क्‍या कारण हैं?
उत्‍तर
                पर्यटन मंत्री                         (श्री सुबोध कांत सहाय)
(क) से (घ) : पर्यटन परियोजनाओं का विकास, संवर्धन और कार्यान्‍वयन मुख्‍यत: राज्‍य सरकारों/संघ राज्‍य क्षेत्र प्रशासनों की जिम्‍मेदारी है । तथापि, पर्यटन मंत्रालय राज्‍य सरकारों/संघ राज्‍य प्रशासनों के परामर्श से प्राथमिकता प्राप्‍त पर्यटन परियोजनाओं के लिए केन्‍द्रीय वित्‍तीय सहायता प्रदान करता है । योजना दिशा-निर्देशों के अनुसार पूर्ण परियोजनाओं को निधियों की उपलब्‍धता और पारस्‍परिक प्राथमिकता की शर्त पर स्‍वीकृति प्रदान की जाती है । तथापि, 2011-12 और 2012-13 में कोई परियोजना स्‍वीकृत नहीं की गई है । 

